
Vishnuproktam Shivarchanopadesham 4

ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 4

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ದೇವಾಊಚುಃ
ವಿಷ್ಣೋ ವೇದಾರ್ಥತತ್ವಜ್ಞ ಶಿವಪೂಜಾಪರಾಯಣ .

ಕಿಂ ಧ್ಯೇಯಂ ಕಿಂ ಪರಂ ಬ್ರಹ್ಮ ವದ ನಿಶ್ಚಿತ್ಯ ಸಾದರಂ .. 368..

ಅಗಸ್ತ್ಯ ಉವಾಚ
ಇತಿ ತದ್ವಚನಂ ಶ್ರುತ್ವಾ ವಿಷ್ಣುರ್ಹೃಷ್ಟಃ ಕೃತಾಂಜಲಿಃ .
ಪ್ರಣಮ್ಯ ಶಿರಸಾ ಶಂಭುಮುವಾಚ ದ್ವಿಜಸತ್ತಮ .. 369..

ವಿಷ್ಣುಃ (ಉವಾಚ)

ಋತಂ ಸತ್ಯಂ ಪರಂ ಬ್ರಹ್ಮ ಪುರುಷಂ ಕೃಷ್ಣಪಿಂಗಲಂ .

ಊರ್ಧ್ವರೇತಂ ವಿರೂಪಾಕ್ಷಂ ವಿಶ್ವರೂಪಂ ಭಜಾಮ್ಯಹಂ .. 370..

ಶಿವ ಏವ ಪರಂ ಬ್ರಹ್ಮ ಸಚ್ಚಿದಾನಂದವಿಗ್ರಹಂ .

ನಿಲಿಪ್ತೋ (ನಿರ್ಮಲೋ)ನಿರ್ಗುಣೋ ನಿತ್ಯಸ್ತುರೀಯಃ ಶಿವಉಚ್ಯತೇ .. 371..

ಸಚ್ಚಿದ್ಧನೋ ನಿರಾಕಾರೋ ನಿರ್ದ್ವಂದ್ವಃ ಸ ನಿರಾಮಯಃ .
ಸೃಜತ್ಯವತ್ಯತ್ಯಸ್ಮಾನ್ಸ ಭವಾಜತ್ವಾದ್ಯುಪಾಧಿಭಿಃ .. 372..
ಅದೃಷ್ಟೇನಾಸ್ಮದಾದೀನಾಂ ತಸ್ಯೇಚ್ಛೈವ ಪ್ರಜಾಯತೇ .

ಭವತ್ವೋಪಾಧಿಮಾಶ್ರಿತ್ಯ ಸೃಜತ್ಯೇತಜ್ಜಗಚ್ಛಿವಃ .. 373..
ಲೀಲಯೈವ ಸೃಜತ್ಯಸ್ಮಾನಾಯಾಸೋಽಸ್ಯ ನ ಕಶ್ಚನ .

ಮೃಡತ್ವೋಪಾಧಿಮಾಶ್ರಿತ್ಯ ಪಾತಿ ಸರ್ವಮುಮಾಪತಿಃ .. 374..
ಲೀಲಯೈವಾವತಃ ಸರ್ವಂ ತಸ್ಯಾಯಾಸೋ ನ ಕಶ್ಚನ .

ಹರತ್ವೋಪಾಧಿಮಾಶ್ರಿತ್ಯ ಸ ಹಂತ್ಯಸ್ಮಾನ್ಪಿನಾಕಭೃತ್ .. 275..

ಸ ಹಂತ್ಯಸ್ಮಾಁಲ್ಲೀಲಯೈವ  ತಸ್ಯಾಯಾಸೋ ನ ಕಶ್ಚನ .

ಶಿವಸ್ಯ ವಸ್ತುತಃ ಕೃತ್ಯಂ ತಸ್ಯ ನಾಸ್ತ್ಯೇವ ಸರ್ವಥಾ .. 376..

ತಥಾಪಿ ಲೀಲಯೈವಾಸ್ಮಾನ್ ಸೃಜತ್ಯವತಿ ಹಂತಿ ಚ .

ಸ್ವತಂತ್ರಸ್ಯ ಮಹೇಶಸ್ಯ ಸರ್ವಜ್ಞಸ್ಯಾಮಿತಾತ್ಮನಃ .. 377..
ಸೃಷ್ಟ್ಯಾದಾವಿತರಾಪೇಕ್ಷಾ ನಾಸ್ತಿ ಸರ್ವಾತ್ಮನಾ ಸುರಾಃ .
ಸ ತುರೀಯೋಽಸ್ಮದಾದೀನಾಂ ನ ಪ್ರತ್ಯಕ್ಷಃ ಕದಾಚನ .. 378..

1



ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 4

ಪರಂತು ವೇದವೇದಾಂತೈಸ್ತದ್ರೂಪಮವಗಮ್ಯತೇ .

ಶ್ರುತಿಸ್ಮೃತಿಪುರಾಣಾದ್ಯೈಃ ಶಿವೋಽಸ್ತೀತ್ಯುಚ್ಯತೇ ತತಃ .. 379..
ಶ್ರುತ್ಯಾದ್ಯುಕ್ತಪ್ರಕಾರೇಣ ಸ ಸೇವ್ಯಃ ಸರ್ವಸಾಧನೈಃ .
ಸತತಂಯೈಸ್ತಪಸ್ತಪ್ತಂ ಬಹುಧಾ ಬಹುಸಾಧನೈಃ .. 380..
ತೇಷಾಮೇವ ಶಿವೇ ಭಕ್ತಿಃ ಶ್ರದ್ಧಾ ಚೈವೋಪಜಾಯತೇ .

ಅನಂತಮವ್ಯಯಂ ಶಾಂತಂ ಶಿವಮಕ್ಷರಮದ್ವಯಂ .. 381..

ಅವಿಜ್ಞಾಯಾನ್ಯಥಾ ಜ್ಞಾತ್ವಾ ಭವಂತ್ಯತ್ಯಂತದುಃಖಿತಾಃ .
ಶಿವೋ ಹಿ ನಿರ್ಗುಣೋಽನಂತಸ್ತುರೀಯ ಇತಿ ಧೀರಪಿ .. 382..

ಸಹಸಾ ನ ಭವತ್ಯೇವ ಸಂಸಾರಾವಿಷ್ಟಚೇತಸಾಂ .

ಯೇಷಾಂ ನ ವಿಷಯಾಸಕ್ತಿರ್ಯೇ ಚ ನಿರ್ದಗ್ಧಕಲ್ಮಷಾಃ .. 383..
ತೇಷಾಮೇವ ಶಿವೇ ಭಕ್ತಿಃ ಶ್ರದ್ಧಾ ಚೈವೋಪಜಾಯತೇ .

ಧರ್ಮಾಸ್ತಪಾಂಸಿ ದಾನಾನಿಯಾಗಾಶ್ಚ ವಿವಿಧಾಃ ಸುರಾಃ .. 384..
ಶಿವೇ ಪ್ರಾಮಾಣ್ಯಬುದ್ಧಿಂ ಚ ಜನಯಂತಿ ನ ಸಂಶಯಃ .. 385..
.. ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಪ್ರೋಕ್ತಂ ಶಿವಾರ್ಚನಮಹಿಮೋಪದೇಶಂ 4

ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 26ಕುಂಭಘೋಣಮಹಿಮಾನುವರ್ಣನಂ
. 370-385..

- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

. 370-385..

Notes:

Upon being requested by Deva-s ದೇವಾಃ; Viṣṇuವಿಷ್ಣು tells them that He is worshiping

Śiva ಶಿವ and delivers Upadeśaಉಪದೇಶ about merits of doing the same.

